
АNNOTATSIYA 
Maqolada kichik muzlik davrining uchinchi bosqichi, yaʼni muzlik davrining chekinish 

dinamikasi Markaziy Osiyoda yuz bergan ekologik o‘zgarishlar iqlimshunoslik va manbaviy 
maʼlumotlar asosida tahlil qilingan.  

Animal iqlim yani bazi bir necha yillarning qurg‘oqchil, issiq yoki seryog‘in, sovuq kelishi 
turli epidemiologik hastaliklar, zilzila, chigirtka bosqini kabi ekologik talofatlar tufayli 
dehqonchilik, chorvachilik madaniyatiga, shahar hayoti va turmush tarziga putur yetishi, migratsion 
jarayonlarning kuchayishiga sabab bo‘lganligi yoritib beriladi. 

Shuningdek aridizatsiya jarayonining boshlanishi yangi migratsion jarayonlar to‘lqiniga 
sabab bo‘lganligi hamda, sug‘orma dehqonchilik madaniyatining yuksalishi omili sifatida qaraladi. 

Kalit so‘zlar: imperiya, intellektual salohiyat, tabiiy ofatlar, antropogen omillar, kichchik 
muzlik davri, anamal iqlim, etnik jarayonlar, epidemiologik kasalliklar, vabo, zilzila, chigitrka 
bosqini, ekologik talofat, aridizatsiya, migratsion jarayon, etnos. 

ИЗМЕНЕНИЯ ЭКОЛОГИЧЕСКОЙ ОБСТАНОВКИ, ПОЛИТИКО-
СОЦИАЛЬНЫХ И ЭТНИЧЕСКИХ ПРОЦЕССОВ В ПЕРВОЙ ПОЛОВИНЕ XVIII-XIX 

ВВ 
АННОТАЦИЯ 

В статье на основе климатологии и исходных данных анализируется третий этап 
Малого ледникового периода, то есть динамика отступления ледникового периода, 
экологические изменения, произошедшие в Центральной Азии. 

Будет выделен животный климат, т.е. засушливые, жаркие или засушливые, холодные 
годы в несколько лет, обусловленные различными эпидемиологическими заболеваниями, 
землетрясениями, нашествиями саранчи, ущербом сельскому хозяйству, культуре 
животноводства, городской жизни и образу жизни, усилению миграционных процессов. . 

Также начало процесса аридизации рассматривается как причина волны новых 
миграционных процессов и подъема культуры орошаемого земледелия. 

Ключевые слова: империя, интеллектуальная мощь, природные катаклизмы, 
антропогенные факторы, Малый ледниковый период, аномальный климат, этнические 
процессы, эпидемиологические заболевания, холера, землетрясение, нашествие саранчи, 
экологический ущерб, аридизация, миграционный процесс, этнос. 

  
Umurzok Alibekov,  

Senior Lecturer Gulistan State University 
Alisher Abdumatov,  

teacher of Gulistan State University 
Ismailхon Raimhonov,  

teacher of Gulistan State University 
 

CHANGES IN THE ENVIRONMENT, POLITICAL, SOCIAL AND ETHNIC PROCESSES 
IN THE FIRST HALF OF THE XVIII-XIX CENTURIES 

 
ABSTRACT 

The article analyzes the ecological changes that occurred in Central Asia during the third 
stage of the Little Ice Age, i.e. the dynamics of the retreat of the Ice Age, based on climatological 
and source data. 

It is explained that the animal climate, i.e. the occurrence of several years of drought, heat or 
heavy rainfall, cold, caused various epidemiological diseases, earthquakes, and ecological disasters 
such as locust invasions, which led to the destruction of agricultural and livestock culture, urban life 
and lifestyle, and the intensification of migration processes. 

It is also considered that the beginning of the aridization process caused a wave of new 
migration processes and was a factor in the rise of irrigated agriculture. 

Index Terms: empire, intellectual power, natural disasters, anthropogenic factors, Little Ice 
Age, abnormal climate, ethnic processes, epidemiological diseases, cholera, earthquake, locust 
invasion, ecological damage, aridization, migration process, ethnos 

  
1. Dolzarbligi: 
Iqlimshunoslarning tahliliy xulosalariga ko‘ra, yerni sovuq havo qamrab olganda hamisha 

buyuk imperiyalar shakllangan. Insoniyatning intellektal salohiyati, maʼnaviy qadriyatlari yuksalib, 
buyuk kashfiyotlar amalga oshgan. Tabiatning issiq davrlarida aksil holat kuzatilib imperiyalar 
inqirozga yuz tutgan. Masalan, issiq iqlim davrida Xitoy siyosiy parchalanib, hududiy urushlar avj 
olgan, iqlim sovushi bilan mamlakat yagona imperiyaga birlashgan.  

Maʼlumki insoniyat tarixida ikkinchi muzlik davri XIII-XIX asrning birinchi yarmini 
qamrab olib Movorounnahrdagi siyosiy, davlatchilik, xo‘jalik hayoti va migratsion jarayonlarda 
salmoqli iz qoldirdi. 

Tabiiy ofatlar va antropogen omillar sabab hududda etnik jarayonlar kuchli kuzatilgan. 
Tabiiy iqlim va mintaqa tarixiga eʼtibor qaratsak, kichik muzlik davrining uchinchi bosqichi XVII - 
XIX asr boshlarini o‘z ichiga oladi. Kichik muzlik davrining sabablarini tadqiqotchilar quyidagi 
hodisalar bilan izohlaydilar: vulqonlar faolligining oshib, quyosh nurini to‘sib qo‘yishi, quyosh 
faolligining pasayishi (Maunder minimum), termoxalin aylanishining sekinlashishi yoki hatto 
to‘xtashi.[1]. Markaziy Osiyo tog‘liklaridagi sovuq iqlim, muzliklar uzunligi va maydonining 
kattalashuvida o‘z aksini topib, XIX asrning birinchi yarmida yuqori cho‘qqisiga yetdi. [2]. 

2. Metodlar va oʻrganilganlik darajasi: 
Maqolada tarixiy metodlardan xolislik, qiyosiy-mantiqiy tahlil, tarixiy ketma-ketlik, 

tamoyillari asosida XVIII-XIX asrning birinchi yarimida Markaziy Osiyoda yuz bergan siyosiy-
etnik jarayonlarning Amudaryo – Sirdaryo oraligʻidagi vohalarga ta’siri ilmiy tahlil etilgan. 

Manbaviy maʼlumotlar tahlili XVII asrning oxirlarida baʼzi yillarda anamal issiq 
bo‘lganligini ko‘rsatadi. Muhammad Yusuf Munishiy, Xo‘ja Samandar Termiziy maʼlumotlariga 
ko‘ra, 1687-1688-yillarda Movorounnahrda yog‘ingarchilik kamligi sababli aprel oyining 
o‘rtalarida ekinlar qovjirab quvrab qoldi. Yem-hashak yo‘qligi tufayli chorvaga qirg‘in keldi. May 
oyi ziroatkor maydonlarga chigirtka yopirilib ochlik-qahatchilik bo‘ldi.[3] 1689-yilning bahori 
seryog’in keldi, 1692-1693-yillarda kuchli qor yog’inlar bo’lib, anomal sovuq havo kuzatiladi. 
Hududda XVIII asrning dastlabki o‘n yilliklari issiq kelgan. 1705-yilning iqlimi anchalik mo‘tadil 
kelsa, 1706-1711-yillarda erta-bahordan issiq kelib, yozi anomal issiq bilan xarakterlanadi.[4] 
Fikrimizcha, shu davrda o‘lkamizda bahor va yozning qurg‘oqchil kelishi oqibatida “kichik muzlik 
davri”da tog‘larda to‘plangan qor, muz zahiralari odatdagidan ko‘p erib, kuz va qish faslida kuchli 
yog‘ingarchiliklar bo‘lib turgan. 

3. Tadqiqot natijalari: 
XVIII asrning yetmishinchi yillarida Movarounnahrda qish nisbatan issiq keldi. Xonliklar 

hududida qor nisbatan kam yog‘ib, daryolar muzlamagan. Sirdaryo, Аmudaryodan Orolga 
quyiladigan suv miqdori ko‘paygan. Аmudaryoning suvlari Sariqqamishni va Аssak Аudani bosib 
ketib, Orol suvining balandligi 57–58 metrga yetadi. Natijada, Аmudaryodan O‘zboy bo‘ylab 
Kaspiyga suv oqib tusha boshlaydi. Аmudaryo, Sirdaryo, Zarafshon va ko‘plab soylarning to‘lib 
oqishi oqibatida to‘g‘onlar, qishloq, shaharlarni suv yuvib ketadi yoki suv irmoqlarining o‘zani 
o‘zgaradi. Shuningdek, chigirtka bosishi, turli epidemiologik xastaliklar, xususan, vaqti-vaqti bilan 
xalq orasida vaboning tarqalishi, boshqa tabiiy ofatlar shaharsozlik madaniyatining tanazzuliga 
sabab bo‘lgan. Natijada o‘troq aholi nisbatan tinch bo‘lgan boshqa hududlarga ko‘chib keta 
boshlagan. XVIII asrning 80-yillari boshlaridan kuchlik qor yog‘ib, havo sovub ketadi.[5] 

1809-yilda Olimxonning Toshkentga yurishi sovuq qish fasliga toʻgʻri kelgan. Qahraton 
sovuq tufayli Qoʻqon xonligi qoʻshinlari muvafaqqiyatsizlikka uchrab koʻplab jangchilarni qoʻli 
yoki oyogʻini sovuq olgan, hattoki sodiq tojik qoʻshnilar safida ham noroziliklar boshlangan.[6] 

XIX asrning ikkinchi oʻn yilligi oxirlari, 30-yillarining boshlarida qish fasli iliq kelib, 
yozida havo isib ketgan. 1817-yilda Samarqandda yuz bergan zilzila natijasida shaharda koʻplab 
vayronagarchiliklar yuzaga keldi. 1821-yilda iqlimning noodatiy isib ketishi tufayli Samarqand 
atrofini chigirtka bosib, ekinzorlar hazon boʻldi, bu ofatlarga vabo taraqalishi ham qoʻshildi, 
natijada aholining koʻpchiligi qazo qildi yoki boshqa hududlarga koʻchib keta boshladi.[7] 
Fikrimizcha, muzlik davrida togʻlarga toʻplangan qor, muzlarning erishi tufayli ekologik talofat 
yanada chuqurlashdi Dargʻom toʻgʻonini suv yuvib ketdi.[8] 

Samarqand va Buxoro shaharlari oraligʻidagi dasht hududlarda istiqomat qilgan xitoy-
qipchoqlar, qoraqalpoqlar XIX asr boshlaridagi qurgʻoqchilikdan beqiyos aziyat chekdi. Ularning 
Buxoro amiligiga qarshi 1810-yilda boshlangan norozilik harakatlari, 1821-1825-yillaridagi 
qoʻzgʻolonlari xoʻjalik hayotidagi talofatlar sabab, degan fikrdamiz. 

1820-yilda Buxoro shahrida vabo tarqalishi tufayli koʻplab aholining umriga zomin 
boʻldi.[9] 30-yillardagi qoʻrgʻoqchilik tufayli nonning narxi bir necha barobar ortib ketdi.[10] 

Qoʻqon xonligida ham tabiiy ofatlar boʻlib 1823-yilda kuchli er qimirlashi va 1828-1829-
yillarda vabo epidemiyasi tarqaldi. 

Manbaviy ma'lumotlar va tarixchi olimlarning tahliliy tadqiqotlari XIX asrning 30-yillari 
oʻrtalari va 40-yillari boshlarida qattiq sovuq boʻlganligidan dalolat beradi.[11]  Iqlimshunoslar 
1850-1860-yillardagi qattiq sovuqdan soʻng iqlim issib ketganligini ikkinchi muzlik davri 
tugaganligini qayd etishadi. Movarounnahrda muzlik davrining haqiqat poyoniga yetishi 1870-
yillarning boshlaridan boshlandi. 

Odatda bepoyon choʻl qumliklariga sizib ketadigan Zarafshon daryosi birinchi muzlik 
davrining tugashi bilan toʻlib-toshib 10 ming yillar avval birinchi marta Amudaryoga quyilgan.[12] 
Ikkinchi muzlik davrining tugashi, togʻlarda toʻplangan qor- muz zahiralarning erishi va 
yogʻingarchilikning koʻpayishi sababli Zarafshon daryosi toʻlib toshib, selob oqimlari oʻz yoʻlidagi 
barcha narsalarni oqizib ikkinchi bor 1874-yilda Amudaryoga quyilgan. 

Ikkinchi muzlik davrining yakuniy bosqichidagi anomal sovuqlar, soʻnggi davrida dastlab 
har 20 yillik yohud 10 yilliklar ichida takrorlanib turadigan qoʻrgʻoqchilik yer sharida yangi 
aridizasiya jarayonlarini boshlab berdi. Aridizasiya jarayonlariga oʻtish davri oʻzbek xonliklarining 
butun siyosiy, ijtimoiy-iqtisodiy, xoʻjalik turmush hayotidagi aks etdi... Xonliklarning hayotidagi 
tabiiy va ijtimoiy inqirozlar hatto tashqi siyosatida namoyon boʻldi. 

4. Xulosa: 
Yuqoridagi fikrlardan quyidagi xulosalarni chiqarish mumkin: 
Mavjud ekologik, ijtimoiy-siyosiy jarayonlarda XVII asr davomida, qisman XVIII asrda 

markaziy davlat boshqaruvi inqirozga yuz tutib, oʻzbek urugʻlari mahalliy uluslarni boshqarishda 
mustaqillikni qoʻlga kiritdi. Davlatni markazlashtirish uchun kurash, ekoiqtisodiy-ijtimoiy 
ahamiyatli xalq qoʻzgʻolonlarini bostirish uchun kurashlar, migratsion jarayonlarda sezilarli iz 
qoldirdi. 

Ikkinchi muzlik davrining tugashi, togʻlarda toʻplangan qor-muz zahiralarning erishi va 
yogʻingarchilikning koʻpayishi sababli Zarafshon daryosi toʻlib toshib, selob oqimlari oʻz yoʻlidagi 
barcha narsalarni oqizib ikkinchi bor 1874-yilda Amudaryoga quyilgan. 

Ikkinchi muzlik davrining yakuniy bosqichidagi anomal sovuqlar, soʻnggi davrida dastlab 
har 20 yillik yohud 10 yilliklar ichida takrorlanib turadigan qoʻrgʻoqchilik er sharida yangi 
aridizasiya jarayonlarini boshlab berdi. Fikrimizcha ekologik inqirozlar sabab joʻngʻorlar, qirgʻizlar, 
qozoqlar, qashgʻorlar, qoraqalpoqlar, togʻlik tojiklar Movarounnahrga kirib kelishdi. Turli 
hududlarda etnoslar nomi bilan bogʻliq qishloq-makonlar shakllandi. 

- Ekologik inqirozlar, epidemiologik xastaliklarning tarqalishi uzoq davrdan davom etib 
kelayotgan shaharsozlik madaniyatidagi tanazzulni XVIII asr boshlarida avj olishiga sabab boʻldi. 
Koʻplab shaharlar aholisi atrof tinch hududlarga koʻchib ketishdi. Xonliklarni majburiy koʻchirish 
siyosati tufayli XVIII asrning oxirida shaharlar hayoti jonlandi, shuningdek yangi shaharlarga asos 
solina boshlandi.  

- Fikrimizcha animal sovuq, animal issiq kelgan yillarda eng katta zarar koʻrgan 
chorvadorlar jamoasi boʻldi. Shu davrgacha sugʻoriladigan yerning kamligi, chorvadorlarni 
ommaviy oʻtroq hayotga oʻtib dehqonchilik bilan shugʻullanilishini chegaralab kelgan boʻlsa, 
chorvasi qirilib bitgan choravdorlar, ziroatlar xududlar atrofiga oʻrnashib, dehqonchilik bilan 
shugʻullanishga majbur boʻldilar. XVIII asrning ohiri – XIX asrning boshlarida aridizasiya 
jarayonlari aktivlashib, xonliklarda koʻplab anhor, ariqlar qazildi, sugʻorma  dehqonchilik 
madaniyati ravnaq topdi. 

